
Citazzjoni Numru. 80/1996/1

Raymond Formosa
VS
Victor Zammit
[I-Qorti ,

Rat i¢-Citazzjoni |i permezz taghha I-attur, wara i
ppremetta :

llli huwa esegwixxa appalt konsistenti f'bini ta' razzett fil-
proprjeta’ ta' l-istess konvenut, fil-kuntrada "Ta' Tutiet" fil-
limiti taz-Zebbug, Ghawdex, liema appalt gie esegwit
ghas-sodisfazzjon ta' |-istess konvenut .

llli I-konvenut baga' ma hallasx il-prezz ta' dan |-appalt,
liema hlas kellu jsir, kif normalment isir skond I-uzanza fir-
rata korrenti ta' tant il-gasba kwadra jew metru kwadru .

lIi ghalkemm I-attur debitament interpella lill-konvenut
sabiex jigi likwidat il-hlas lilu dovut dana baga’
inadempjenti .

llli I-kalkolu tal-hlas jista' biss isir billi jitkejjel ix-xoghol li
sar, izda |-konvenut qed jirrifjuta li jhalli lil xi hadd imur
ikejjel il-bini .

Talab lill-konvenut jghid ghaliex m’ghandiex din il-Qorti :
1. Likwidat, jekk hemm bzonn b'opera ta'

periti nominandi |-prezz ta' I-appalt esegwit mill-attur fuq
inkarigu tal-konvenut .

2. Tikkanonizza lill-attur fil-konfront tal-
konvenut, kreditur fl-ammont hekk likwidat .

3. Tikkundanna lill-konvenut ihallas lill-attur
[-ammont hekk likwidat .

Bl-ispejjez komprizi dawk ta' I-ittra uffi¢jali tal-15 ta' Marzu,
1996, bl-imghaxijiet legali, kollha kontra |-konvenut li jibga'
minn issa mharrek ghas-subizzjoni .

Rat id-dikjarazzjoni tal-fatti ta' Il-attur, konfermata bil-
gurament tieghu .

Rat in-nota ta' I-e¢cezzjonijiet tal-konvenut |i biha
eccepixxa :
1. lIli I-konvenut gatt ma ¢ahad li jhallas lill-

attur il-hlas gust dovut lilu fit-termini tal-appalt
originarjament moghti lilu purche' jitnaqqsu I|-pagamenti
akkont maghmul mill-konvenut .

2. lIli pero' hemm nuqggas ta' gbil bejn il-
partijiet dwar il-mod kif ghandu jigi kkomputat il-hlas pretiz
mill-attur u ¢ioe' jekk hux bit-tant kull gasba kwadra kif
gieghed jitlob [-attur jew bil-gurnata kif qed jissottometti |-
konvenut li kien il-ftehim bejn il-partijiet .

Salvi ec¢¢tezzjonijiet ulterjuri .

Rat id-dikjarazzjoni tal-fatti ta' I-istess konvenut

kkonfermata bil-gurament tieghu .

Rat il-verbal taghha tal-5 ta' Mejju 2005 fejn halliet il-
kawza ghal-lum ghas-sentenza .

Rat in-noti ta' [-osservazzjonijiet rispettivi tal-kontendenti .

Rat |-atti I-ohra kollha tal-kawza, inkluzi d-dokumenti u
affidavits esebiti u I-verbali tax-xhieda mismugha .

Ikkunsidrat :

llli permezz ta' din il-kawza l-attur qed ifittex li jithallas
minghand il-konvenut ghall-bini ta' razzett li ghamillu fiz-
Zebbug, Ghawdex . Il-kontendenti mhumiex jagblu dwar
il-modalitajiet tal-hlas, ghaliex filwaqt illi I-attur ged isostni
illi dan kellu jsir bl-imqgieta, u c¢ioe' billi jitkejjel ix-xoghol
kollu, I-konvenut ged isostni illi I-ftehim kien illi [-attur kellu
jithallas bil-gurnata, u ¢ioe' skond kemm hu u I-haddiem li
kellu mieghu ghamlu sieghat ta' xoghol kull jum fil-bini ta'
dan ir-razzett .

Ovvjament ma saret ebda skrittura li tirregola xi ftehim li
seta' ntlahaq bejn il-kontendenti meta I-attur accetta li
jidhol ghal dan Il-appalt . lI-Qorti trid ghalhekk
necessarjament toqghod fuq il-provi prodotti biex tiddecidi
liema miz-zewd verzjonijiet hija I-iktar verosimili fic-
cirkostanzi tal-kaz .

L-attur, ghalkemm jammetti illi fil-bidu [-ftehim kien
tassew |li x-xoghol isir bil-gurnata, ghax I-intenzjoni
originarjament kienet li tinbena kamra biss, isostni illi billi
kull ma jmur ix-xoghol beda jizdied, il-hlas kellu mbaghad
isir bil-kejl, u b'dan informa lill-konvenut . Fil-fatt huwa
spjega kif ghal xoghol Zzghir jaccetta illi jithallas bil-
gurnata, imma fejn ix-xoghol ikun imdaqqgas, dejjem
jithallas bl-imgieta . Anthony Sultana, lavrant ma' |-attur li
hadem mieghu fil-bini ta' dan ir-razzett, ma seta' jaghti
ebda informazzjoni dwar x'kien il-ftehim bejn il-kontendenti

lI-konvenut, minn naha l-ohra jikkontendi illi huwa minn
dejjem ried li x-xoghol jithallas bil-gurnata, tant illi gabel
ma ftiechem ma' I-attur, kien avvicina lil bennej iehor, ¢ertu
Frankie Cefai u sagsieh jekk kienx lest jahdimlu bil-
gurnata . Dan irrifjuta, u fuq hekk il-konvenut gie
korroborat mill-istess Frankie Cefai . Ghalhekk kellem lill-
attur u rranga mieghu, b'din il-kundizzjoni .

Irrizulta bhala fatti ¢irkostanzjali li fughom gablu z-zewg
nahat illi I-materjal kollu menhtieg ghall-bini ta' dan ir-
razzett inxtara u twassal fuq il-post dejjem mill-konvenut .
[l-generator biex ikun jista' jsir ix-xoghol, billi ma kienx
hemm provvista ta' luce elettrika fuq il-post, gie provdut
mill-konvenut . L-istess konvenut kien jahdem flimkien
ma' l-attur u |-lavrant tieghu fuq il-lant tax-xoghol, billi kien
iwassal il-gebel fuq il-post bit-truck tieghu, igorrilhom il-
gebel sa fejn ikun qed isir il-bini, u generalment jaghmel
dak kollu mehtieg sabiex il-bennej u I-lavrant tieghu jkunu
jistghu itellghu il-hitan, b'iktar efficjenza . Sew I-attur kif
ukoll il-konvenut Zzammew record tas-sieghat kollha minn
gurnata ghall-ohra li fiha kienu jahdmu [-attur u I-lavrant
tieghu . Dawn jirrizultaw mid-diary esebit mill-attur u mill-
kopji fotostatici ta' pagni minn diary iehor mizmum mill-
konvenut . B'dana kollu la wiehed u langas I-iehor ma
ghandhom ebda dettalji dwar ix-xoghol kollu mahdum mill-
konvenut . Sinjifikanti wkoll illi waqt illi kien ged isir il-bini
tal-konvenut, Il-attur intalab jaghmel xoghol ta' bini ta'
kamra lill-oht il-konvenut . Ta' dan ix-xoghol I|-attur thallas
ukoll bil-gurnata .

Dawn il-fatturi kollha jaghtu I-Qorti x'tithem illi I-ftehim kien
tassew kif sostnut mill-konvenut u I-nlas lill-attur kellu jkun
bil-gurnata . Altrimenti xi skop kellu I-attur li jzomm record
tal-hinijiet mahduma minnu u mill-lavrant tieghu, u ma
jiehu ebda notamenti dwar il-kontribut sinjifikanti, li huwa
jirrikonoxxi li kien ged jaghtih il-konvenut, anke f'hinijiet li
huwa ma kienx ikun ghadu wasal fuq il-lant tax-xoghol ?
Hekk ukoll bil-hlas bil-kejl, wara li tlesta x-xoghol, kien ser
ikun difficli jigi stabilit kemm kien hemm @ebel mirdum, li
ma kienx necessarjament kullimkien ta' I-istess livell, meta
dan soltu jitkejjel hekk kif ikun miexi x-xoghol .

[I-konvenut jikkontendi illi r-rata ta' hlas ghal kull gurnata
xoghol dovuta lill-attur u |-lavrant li kellu mieghu, ghandha
tkun l-istess wahda li biha thallas I|-attur ghax-xoghol
maghmul ghand oht il-konvenut f'dak il-perijodu ukoll . Il-
Qorti tithem illi r-rata ta' lira u tmenin ¢entezmu (Lm1.80)
s-siegha, li tohrod x'hin wiehed jahdem l[-ammont indikat
fug l-ircevuta Dok. E esebita a fol. 64, kienet ir-rata
korrenti li biha kienu jithallsu I-bennejja dak iz-zmien u
allura m'ghandu jkun hemm ebda raguni ghaliex
m'ghandhiex tigi adottata I-istess rata sabiex jigi stabilit
dak realment dovut lill-attur . Min-notamenti tal-konvenut
li, ghall-kuntrarju ta' dawk ta' I-attur, ikopru z-zmien kollu li
|-attur dam biex heles dan il-bini, jirrizulta illi dan ghamel
total ta' tlett mija tmienja u disghin siegha u nofs, (398.5
siegha), filwaqt illi I-lavrant ghamel tlett mija disgha u sittin
siegha (369 siegha) . B'hekk jigi li ghax-xoghol tieghu I-
attur kien haqqu seba' mija u sbatax-il lira maltija u tletin
¢entezmu (Lm717.30) u lill-lavrant sitt mija erba' u sittin
lira maltija u ghoxrin ¢entezmu (Lm664.20), li b'kollox
jammontaw ghal : elf tlett mija wiehed u tmenin lira maltija
u hamsin ¢entezmu (Lm1381.50) . Jirrizulta pero' illi I-
konvenut kien ghamel zewg pagamenti ta' hames mitt lira
maltija (Lm500) il-wiehed (Dok. D a fol. 63) akkont lill-attur
waqt li kien ghadu ghaddej ix-xoghol, u allura jigi li I-attur
fadallu jiehu bilan¢ ta' tlett mija wiehed u tmenin lira
maltija u hamsin ¢entezmu (Lm381.50) .

Ghal dawn il-motivi tiddecidi I-kawza billi tilga' t-talbiet
attri¢i fis-sens limitat pero' illi I-konvenut ghad baqghalu
x'jaghti lill-attur, tillikwida l-ammont li ghadu dovut fis-
somma ta' tlett mija wiehed u tmenin lira maltija u hamsin
¢entezmu (Lm381.50) u tikkundanna lill-konvenut ihallas
lill-attur din is-somma, bl-imghaxijiet dekorribbli mill-lum
sad-data tal-pagament effettiv .

L-ispejjez, billi ma kienx il-kaz li I-konvenut ma riedx
ihallas dan il-bilan¢, imma I-attur li ppretenda li jithallas bil-
kejl minflok bil-gurnata, kontra dak li rrizulta li kien il-
ftehim, ghandhom jigu ssoportati mill-attur innifsu .

